Маңғыстау облысы Ақтау қаласы 
Мұрын жырау Сеңгірбекұлы атындағы 
Маңғыстау гуманитарлық колледжінің
қазақ тілі мен әдебиеті  пәндерінің оқытушысы,                  
                                                                                                    МДБ-19-1 тобының жетекшісі
Домбаева Лаззат Кыраубаевна

 ЖАС ҰЛАН 
Топ: МДБ-18-1
Білімалушылар саны: 25
Мерзімі: 29.11.2019
Тақырыбы:«Назарбаевтай болғым келеді» 
	Құндылық: Дұрыс әрекет 
Қасиеттері:қайсарлық, еңбекқорлық, ізденімпаздық
Мақсаты: 
1.	Елбасы бастамаларының «Жас Ұлан» ұйымында жүзеге асырылуы.
2.	Елбасы бойындағы рухани-адамгершілік құндылықтарын зерделеу.
3.	Жасұландықтарға Елбасы құндылығымен тәрбие беру.
	Ресурстары:слайд.


	Тәрбиесағатыныңжоспары

	Ұйымдастырукезеңі: 
Топ  студенттерімен  сәлемдесіп, студенттердің  назарын  сабаққа аудару, «5Т»  ережесін  (тәртіп,  талап, тазалық,  тыныштық, татулық) еске түсіру.
Жағымды көңіл күйге бөлену
Ыңғайланып отырыңыздар, денелеріңізді түзу ұстаңыздар. Аяқ-қолыңызды айқастырмаңыз. Қолыңызды тізеңізге немесе үстелге қоюға болады. Көздеріңізді жұмуларыңызды өтінемін.
Сіз өзіңізді табиғаттың ең көркем жеріндемін деп елестетіңіз. Сіз жұмсақ, жасыл шалшықта жалаң аяқ жүрсіз. Жасыл шөп сіздің аяғынызды сипап жатқан сезімде боласыз. Күннің көзі жер бетін қыздыруда. Сіз әдемі қызғалдақ, раушан, түймедақ теріп жүрсіз. Сіз өзеннің сыңғырлағанын, көңілді құстардың әнін естисіз...  Кенет алдыңызға аппақ шар ұшып келді. Шар өте үлкен, шарға жақындаңыз, шардың ішіне еніңіз. Айналаңыздың бәрі аппақ.  Осы аппақ әлемнен ақ ниетті, адал жүректі, өзіңізге сенімді дос іздеңіз. Досыңыздың  қолынан ұстаңыз.  Сіз де досыңызға адал болыңыз. Енді көзіңізді ашып ақ ниетпен досыңызға қарап жымиыңыз. Осы сезімдеріңізді, қуаныштарыңызды күні бойы сақтауға тырысыңыздар. Рақмет!

Түрлі-түсті гүлдер арқылы топтарға бөліну. Гүлдердің түстеріне қарай қалпақтарды тарату.
	Слайд, бейнеролик, гүлдер,
6 қалпақ,
музыка.

	Сабақтың барысы:
Қазақстан Республикасының Гимні ойнайды.
Оқытушының кіріспе сөзі (1,5 минут)
Оқытушы студенттерді сабақ мақсатымен,құрылымымен  таныстырып,  Тұңғыш Президент – Елбасы Н.Ә. Назарбаевтың ҚазақстанРеспубликасының тәуелсіз мемлекетболып қалыптасуына сіңірген ерен еңбегі туралы қысқаша ақпарат береді.

Дәйексөз: «...Мен өз халқымның жолында басымды бәйгеге тіккен адаммын»
Н.Ә.Назарбаев

Студенттер сабақтың дәйексөзін талдайды, ойларын ортаға салады.  «Жас ұлан» ұйымы  туралы, ұйымның мақсат, міндеттері, рәміздері, жүзеге асырушыларытуралы студенттер өздері ізденіп дайындаған материалдары бойынша мәлімет береді.
«ЖАС ҰЛАН» ҰЙЫМЫ - Республикалық бірыңғай «Жас Ұлан» балалар және жасөспірімдер ұйымы Елбасы Н.Ә.Назарбаевтың бастамасы бойынша құрылған. Бұл ұйым қоғамдық ұйым болып табылады. «Нұр Отан» ХДП XIII съезінде Елбасы Н.Ә.Назарбаев Қазақстанның жас азаматтарының басын біріктіретін «Жас Ұлан» бірыңғай балалар ұйымының жаңа жүйесін құру керектігін атап өткен болатын. Тәуелсіздіктің 20 жылдығына орай 2011 жылы 6-шілдеде «Елорда күніне» орай «Бірыңғай «Жас Ұлан» балалар мен жасөспірімдер ұйымы» республикалық қоғамдық бірлестік құрылды. 26-тамыз күні «Жас Ұлан» ұйымының құрылтайы өтті. Ұйымның Кеңес мүшелері, жұмыс жоспары қабылданды, ресми нышандары бекітілді. 
«ЖАС ҰЛАН» - өскелең ұрпақты жоғары рухани - адамгершілік құндылықтар, демократиялық ұстанымдарға негізделген қазақстандық патриотизм рухында қалыптасқан ұйым. «Жас Ұлан» өз қызметінде ҚР-ның Конституциясын, заңнамасы және де басқа нормативтік құқықтық актілерін, ҚР-да ратификацияланған халықаралық актілерді басшылыққа алады.
ҰЙЫМНЫҢ МАҚСАТЫ: өскелең жас ұрпақтың бойында патриоттық, білім мен өзін-өзі жетілдіруге деген құштарлық, беріктік, Отан тарихына, Тәуелсіз Қазақстанның бүгіні мен болашағына деген жауапкершілікке тәрбиелеу.
ҰЙЫМНЫҢ МІНДЕТТЕРІ: Қазақ халқының тілін, мәдениетін, тарихын білу негізінде өскелең жас ұрпақтың бойында рухани-адамгершілікті қалыптастыру, балалар мен жасөспірімдердің азаматтық белсенділігі мен саналығын арттыру, танымдық жұмыстарды ынталандыру, балалар мен жасөспірімдердің зияткерлік, шығармашылық және әлеуметтік дамуы үшін жағдай жасау, жауапкершілік пен еңбексүйгіштікті қалыптастыруға, көшбасшылық және ұйымдастырушылық қабілеттерін дамытуға бағытталған баланың жеке тұлғалық қасиеттерін дамыту.
«ЖАС ҰЛАН» ҰЙЫМЫНЫҢ РӘМІЗДЕРІ: ту, галстук, төсбелгі, эмблема
ҰЙЫМҒА ҚАБЫЛДАУ ЖЫЛЫНА 3 РЕТ: 1 - мамыр – Қазақстан халқының бірлігі күні, 6-шілде – «Жас ұлан» құрылған күні, 16-желтоқсан – Тәуелсіздік күні.
ЖҮЗЕГЕ АСЫРУШЫЛАРЫ: 6-9 жас – «Жас Қыран», 10-16 жас – «Жас Ұлан», мектеп басшылығы, ұйым жетекшісі, сынып жетекшілер, ата - аналар.

Студенттер 6 қалпақ әдісі бойынша «ЖАС ҰЛАН» ҚЫЗМЕТІНІҢ БАСЫМ бағыттары бойынша постер қорғайды.
 «ЖАС ҰЛАН» ҚЫЗМЕТІНІҢ БАСЫМ бағыттары:
«Жас Ұланның» мақсаты мен міндеттеріне сүйене отырып, тұжырымдаманың басты бағыттары жүзеге асырылады:
1. «Зерде» (танымдық) бағыты - өзін-өзі тану, отбасы және қоршаған орта туралы толық білу, осы заманғы ғылыми және мәдени біліммен қарулану, өз елінде және өзге елде болып жатқан жаңалықтармен танысу. Сабақтан тыс  уақытта оқушылардың зияткерлік деңгейінің  көтерілуін, жан-жақты көзқарасының кеңеюін жетілдіруге, үнемі ізденіс пен білімге деген құштарлығын арттыруға ықпал ететін  шараларды қамтиды.
2. «Руханият» (адамгершілік, адалдық) бағыты - балалар мен жас жеткіншектерді жалпы адамгершілік қасиеттерге ие болуға және Отанға, еңбекке, жалпы қоршаған ортаға, өзінің жеке тұлғасына деген сезімін тәрбиелеу. Даму және дамыту, ізгілік пен парасаттылық қасиеттерін сіңдіру. Жақсылық атаулыға деген сезімді арттыратын, жамандыққа жол бермейтін; ата-ана, туыс, достар, ұжым, халқы, Отан алдындағы парызды сезінетін, адалдық, адамгершілік ұстанымдарды берік сақтауға үйрететін шараларды қамтиды.
3. «Отан» (патриоттық) бағыты - Отанымыз – Қазақстанның өткен тарихы мен оның қалыптасу, даму, нығаю жолдарымен таныстыратын, халық тарихына қатысты ұлы  тұлғалар жөнінде білім беретін, әдеби және мәдени құндылықтарды насихаттайтын, шет елде тұратын қазақ балаларымен байланыс орнатуға ықпал жасайтын, жалпы халықтық мейрам-мерекелерді өткізуді, мемлекеттік тілді  меңгертіп, оның қолданылу аясын кеңейтуге    бағытталған  шараларды қамтиды.
4. «Салауат» (салауатты өмір салты) бағыты – ағзаны шынықтыратын, дененің дұрыс қалыптасуын, мүсіннің  сымбатты болуын қамтамассыз ететін, гигиеналық  дағдыларға баулитын, ұлттық ойындарды игеретін, олардың пайда болу және даму тарихымен таныстыратын, салауатты өмір салтын  насихаттайтын, ірі спорттық  жетістіктерге ынталандыратын, әр кезеңдегі спорт  саңлақтарының өмірі мен спорттағы  жетістіктерімен таныстыратын шараларды қамтиды.
5. «Еңбек» (еңбексүйгіштік, іскерлік) бағыты – жеке тұлға ретінде қалыптасуға ықпал ететін қоғамдық негізде  ұйымдастырылған жұмыстарға қатысу, өзі тұратын өңірде қең таралған еңбек түрлерімен танысу арқылы  қажетті еңбек дағдыларын үйрену. Туған өлкесіндегі әр кезеңде еңбегімен танымал болған атақты тұлғалардың өмірі мен еңбектегі жетістіктерімен танысып, оны мақтаныш етуге, өнер түрлері (қолөнер, сурет, мүсіндеу, архитектура, т.б.) туралы түсініктемелерін кеңейтуге, еңбек рахатын, сұлулығын сезіне білуге ықпал ететін шараларды қамтиды.
6. «Жеті жарғы» (құқықтық) бағыты – мектеп Жарғысын, оқушыларға арналған мінез-құлық ережелерін білуге, оны сақтауға, мемлекет пен оның заңдарына құрметпен қарауға, жеткіншектердің күнделікті өмірде өздерінің жүріс-тұрысына басшылық жасай білуіне ықпал ететін, өз мемлекетінің азаматтарына қамқорлықпен қарап, ел байлығын халық игілігіне жұмсауға ат салысатын оқушылардың азаматтық белсенділігін қалыптастыруға, заң бұзушылыққа қарсы күресуге ықпал ететін шараларды, жастар арасында әр түрлі жүргізілетін әлеуметтік-құқықтық маңызы бар шараларды қамтиды.
7. «Экоәлем» (экологиялық) бағыты – табиғат туралы түсініктерін кеңейтуге, табиғат пен адамзат арасындағы байланысты сезінуге, қоршаған орта сұлулығын көре білуге, оны қорғауға, туған өлке табиғатын танып білуге,  экологиялық мәдениетті қалыптастыруға, экологиялық зардаптардың себебін түсініп, оны жоюға ұмтылдыратын, жалпы экологиялық мәселенің адамзат тіршілігіне тікелей байланысын сезінуге ықпал ететін шараларды қамтиды.

Рефлексия:Мен Назарбаевтай бола аламын ба? 

Оқытушының қорытынды сөзі:
- Студенттер, білекке сенген заман өтті, ендігі заман білімдікі. Сондықтан білім алыңыздар. Ерінбек оқып, еңбектенсеңіздер әрқайсыңыз Назарбаевтай бола аласыз!
	Слайд, музыка.

















































Үлестірмелі материалдар,
түрлі-түсті маркерлер, А3 форматы.



Оқудан тыс іс-әрекет жобасының рефлексивті есебі
29.12.19ж. МДБ-18-1 тобының ұйымдастыруымен 1- желтоқсан – Тұңғыш Президент күніне орай «Назарбаевтай болғым келеді» тақырыбында жалпыреспубликалық ашық сабақ өтті.
Мақсаты: 
1.	Елбасы бастамаларының «Жас Ұлан» ұйымында жүзеге асырылуы.
2.	Елбасы бойындағы рухани-адамгершілік құндылықтарын зерделеу.
3.	Жасұландықтарға Елбасы құндылығымен тәрбие беру.
Сабақты бастамас бұрын студенттер түрлі-түсті гүлдер арқылы топтарға бөлініп, нұрға бөленді. Оқытушы кіріспе сөзінде  сабақтың мақсаты мен құрылымын айтып өтті.
І. Студенттер сабақтың дәйексөзін талдап, ойларын ортаға салды.  «Жас ұлан» ұйымы  туралы, ұйымның мақсат, міндеттері, рәміздері, жүзеге асырушылары туралы  өздері ізденіп дайындаған материалдары бойынша мәлімет берді.
ІІ.Студенттер 6 қалпақ әдісі бойынша «ЖАС ҰЛАН» ҚЫЗМЕТІНІҢ БАСЫМ бағыттары бойынша постер қорғады.
ІІІ.Студенттер «Мен Назарбаевтай бола аламын ба?» деген сұраққа  жауап берді.
IV.Студенттер қолдарына гүл ұстап,  хормен «Жас ұлан»  ұйымының гимнін  орындады.

